ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
2023 թվականի հունիսի 05-ին Բարձրագույն դատական խորհրդի աշխատակազմ Դատական դեպարտամենտի ղեկավարի № ԴԴ-1 Ե-4302 գրությամբ Արդարադատության ակադեմիային է ներկայացվել Բարձրագույն դատական խորհրդի 2023 թվականի մայիսի 31-ի թիվ ԲԴԽ-54-Ո-181 որոշմամբ կազմված և հաստատված՝ դատավորների թեկնածուների հավակնորդների քաղաքացիական մասնագիտացման բաժնի ցուցակը՝ Արդարադատության ակադեմիայում  օրենքով  սահմանված  կարգով մասնագիտական պատրաստում կազմակերպելու և անցկացնելու նպատակով: Համաձայն «Արդարադատության ակադեմիայի մասին»  օրենքի 22-րդ հոդվածի 4-րդ մասի՝ դատավորների թեկնածությունների  հավակնորդների ցուցակում ընդգրկված անձանց ուսումնառության ժամկետի տևողությունն առնվազն յոթ ամիս է, բայց ոչ ավելի, քան 10 ամիս:
Նշված ցուցակում ընդգրկված 19 անձանց 8 ամսվա ուսուցումն Արդարադատության ակադեմիայում կազմակերպելու համար կպահանջվի լրացուցիչ 2,697,235 ՀՀ դրամ` ներառյալ ԱԱՀ։ Նշված ցուցակում ընդգրկված 19 անձանց ուսուցման տևողությունը 8 ամիս է՝ 320 ակադեմիական ժամ։ Ուսուցման նոյեմբեր- դեկտեմբեր ամիսների ընթացքում՝ 160 ակադեմիական ժամ, ուսուցման հունվար-փետրվար ամիսների ընթացքում՝ 160 ակադեմիական ժամ, այնուհետև մարտ- հունիս ամիսների ընթացքում՝ փորձաշրջան։ Միջոցառման շրջանակներում հատկացված գումարի փաստացի ծախսի չափորոշիչը ոչ թե Արդարադատության ակադեմիայի ունկնդիրների խմբերի քանակն է, այլ  յուրաքանչյուր խմբի ուսուցման տևողությունը, որը տատանվում է երկու շաբաթից մինչև տասը ամիս և  վերապատրաստման դասընթացներում ընդգրկված թեմաների քանակը, որը նախատեսվում է ավելացնել 11-ւվ։ ։ Միևնույն ժամանակ տեղեկացնում ենք, դասընթացները 2023 թվականի նոյեմբերի 1-ից արդեն իսկ սկսված են։ 
[bookmark: _GoBack] Ստորև ներկայացվում է հաշվարկը.
Ունկնդիրների թվաքանակը՝ 19,
Խմբերի թվաքանակը՝ 1,
Մեկ խմբին բաժին ընկնող դասաժամերի թիվը՝ 320 ակադեմիական ժամ,
Ընդհանուր ժամավարձը՝ 1600000 ՀՀ դրամ = 1խումբ x 320ժամ x 5000 ՀՀ դրամ,
Ընդամենը գրենական և այլ ծախսեր՝ 
189696 ՀՀ դրամ = 19 ունկնդիր x 320 ակադեմիական ժամ x 31,2 ՀՀ դրամ,
Գնահատման հանձնաժողովի վարձատրություն՝
420000 ՀՀ դրամ = 7 անդամ x 3 քննություն x 20000 ՀՀ դրամ,
Դիպլոմ՝  38000 ՀՀ դրամ= 19 ունկնդիր x 2000 ՀՀ դրամ,
Ընդամենը՝ 2247696 ՀՀ դրամ,
ԱԱՀ՝ 449539 ՀՀ դրամ։
Հաշվի առնելով այն հանգամանքը, որ  8 ամսվա  ուսուցման  2 ամիսը կազմակերպվելու է  2023 թվականին, իսկ 6 ամիսը՝ 2024 թվականին, ապա վերոնշյալ ունկնդիրների 2 ամսվա ուսուցումն Արդարադատության ակադեմիայում կազմակերպելու համար  կպահանջվի 1241818 ՀՀ դրամ` ներառյալ ԱԱՀ։  Ստորև ներկայացվում է հաշվարկը.
Ունկնդիրների թվաքանակը՝ 19,
Խմբերի թվաքանակը՝ 1,
Մեկ խմբին բաժին ընկնող դասաժամերի թիվը՝ 160 ակադեմիական ժամ,
Ընդհանուր ժամավարձը՝ 800000 ՀՀ դրամ = 1 խումբ x 160 ժամ x 5000 ՀՀ դրամ,
Ընդամենը գրենական և այլ ծախսեր՝ 
94848 ՀՀ դրամ = 19 ունկնդիր x 160 ակադեմիական ժամ x 31,2 ՀՀ դրամ,
Գնահատման հանձնաժողովի վարձատրություն՝
140000 ՀՀ դրամ = 7 անդամ x 1 քննություն x 20000 ՀՀ դրամ,
Ընդամենը՝ 1034848 ՀՀ դրամ,
ԱԱՀ՝ 206970 ՀՀ դրամ։
Մյուս կողմից, պրոբացիայի ծառայության թափուր հաստիքներով, ինչպես աև որոշ ծառայություններ նախատեսվածից ցածր գներով ձեռքբերելու հանգամանքով պայմանավորված Արդարադատության նախարության կողմից իրականացվող ծրագրերի գծով առաջացել է տնտեսում։ 
Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ,  1,241.08 հազ․ դրամ գումարի չափով կավելացվի 1149 ծրագրի «Դատավորների, դատախազների, դատավորների ու դատախազների  թեկնածուների ցուցակում գտնվող անձանց, դատական ծառայողների, դատախազության աշխատակազմում ծառայողների, դատական կարգադրիչների վերապատրաստման և հատուկ ուսուցման ծառայություններ» միջոցառմամբ նախատեսված դրամական միջոցները։ Գումարի հատկացումը նախատեսվում է իրականացնել նախարարության կողմից իրականացվող ծրագրերով նախատեսված գումարների վերաբաշխմամբ։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել Բարձրագույն դատական խորհրդի 2023 թվականի մայիսի 31-ի թիվ ԲԴԽ-54-Ո-181 որոշմամբ կազմված և հաստատված՝ դատավորների թեկնածուների ուսուցումը։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
	Նախագիծն առնչվում է  նաև Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, ապահովում է դատարանների, դատախազության արհեստավարժ կադրերով համալրումը։
 	Նախագծի ընդունումը բխում է Կառավարության 2022 թվականի հուլիսի 21-ի Հայաստանի Հանրապետության դատական և իրավական բարեփոխումների 2022-2026 թվականների  ռազմավարությունը և  դրանից բխող գործողությունների ծրագիրը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1441-Լ որոշումն ուժը կորցրած ճանաչելու մասին N 1133-Լ որոշման հավելված 2-ի 4-րդ և 5-րդ նպատակներից։

